ՀԻՄՆԱՎՈՐՈՒՄ

«Հայաստանի Հանրապետության կառավարության 2015 թվականի օգոստոսի 31-ի N 1093-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ
Իրավական ակտի անհրաժեշտությունը 
Պետական տեղեկատվական համակարգի, դրա փոխգործելիության կենտրոնական համակարգի ստեղծման և գործարկման, էլեկտրոնային համակարգերի փոխգործելիության մանրամասն տեխնիկական մասնագրերի և պետական մարմինների կողմից էլեկտրոնային համակարգերի անվտանգությունն ու փոխգործելիությունն ապահովելու համար կիրառման ենթակա անհրաժեշտ միասնական փաստաթղթերի մշակման նպատակով փորձագետների ֆինանսավորումը նախատեսվում է իրականացնել Համաշխարհային բանկի կողմից ֆինանսավորվող Պետական Հատվածի Արդիականացման Երրորդ  ծրագրի շրջանակներում «Էլ-կառավարման կազմակերպման և ղեկավարման քաղաքական և ինստիտուցիոնալ կառուցվածքի հզորացում» խորհրդատվական ծառայությունների իրականացման համար կնքվելիք պայմանագրի շրջանակներում: Դրա հետ մեկտեղ համակարգի օպերատոր «Էկենգ» ՓԲԸ իր միջոցներով իրականացրել է միասնական համակարգով փոխգործելիության՝ տվյալների բազաների միջև անհատական տվյալներ պարունակող տեղեկատվության փոխանակման համար առաջնային փուլի համար անհրաժեշտ համակարգի ծրագրային ապահովման մշակումը, ինչը ներկայումս արդեն հնարավորություն է տալիս միասնական համակարգով իրականացնել անհրաժեշտ տեղեկությունների փոխանակում, ապահովելով հարցումներ կատարողների նույնականացումը և լոգավորումը: Նշված համակարգին միանալու կարգը սահմանելու վերաբերյալ ՀՀ կառավարությանը առաջարկվել է ընդունել համապատասխան որոշում, ինչի շնորհիվ կապահովվի N 1093-Ն որոշման 5-րդ կետով սահմանված գործառույթների իրականացումը որոշմամբ նշված ժամկետում: Հաջորդ փուլում նախատեսվում է ապահովել պետական տեղեկատվական համակարգի ռեգիստրի և դրան միանալու տեխնիկական փաստաթղթերի մշակումը, ինչը նախատեսվում է ֆինանսավորել Հանրային հատվածի արդիականացման երրորդ ծրագրով հաստատված միջոցներից: Ծրագրի հաստատման գործընթացը զգալի ուշացումովներով հաստատելու հետևանքով նշված աշխատանքների համար մրցույթը նույնպես հայտարարվել է նախատեսվածի համեմատ շուրջ 9 ամիս ուշացումով: Առաջիկայում մրցութային կարգով վարձվող խորհրդատուների հետ ակնկալվում է պայմանագրի կնքում, որի արդյունքը պետք է հանդիսանա նաև Հայաստանի Հանրապետության կառավարության 2015 թվականի օգոստոսի 31-ի N 1093-Ն որոշմամբ նախատեսված մի շարք տեխնիկական փաստաթղթերի նախագծերի մշակում: Այդ գործընթացի ուշացման հետևանքով առաջացել է կառավարության որոշմամբ սահմանված որոշ գործառույթների ժամկետները մինչև 9 ամսով հետաձգելու օբյեկտիվ անհրաժեշտություն:
Առաջարկվող կարգավորման բնույթը

Նախագծով առաջարկվում է Հայաստանի Հանրապետության հանրապետական գործադիր ու տարածքային կառավարման մարմինների և պետական այլ մարմինների ու Հայաստանի Հանրապետության համայնքների  ներքո գտնվող տվյալների բազաները պետական տեղեկատվական համակարգի համապատասխան ենթառեգիստրում գրանցելու, Հայաստանի Հանրապետության կառավարության աշխատակազմի ղեկավար-նախարարի կողմից էլեկտրոնային համակարգերի փոխգործելիության մանրամասն տեխնիկական մասնագրերը և պետական մարմինների կողմից էլեկտրոնային համակարգերի անվտանգությունն ու փոխգործելիությունն ապահովելու համար կիրառման ենթակա անհրաժեշտ միասնական փաստաթղթերը հաստատալու, պետական մարմինների տնօրինության տակ գտնվող ցանկացած տվյալների բազայի միացումը բացառապես օպերատորի միջոցով իրականացելու և կազմակերպական փոխգործելիության պայմաններն ուժի մեջ մտնելու ժամկետները կհետաձգվեն ինը ամսով:

Ակնկալվող արդյունքը

Նախագծի ընդունումը թույլ կտա Հայաստանի Հանրապետության կառավարության 2015 թվականի օգոստոսի 31-ի N 1093-Ն որոշմամբ սահմանված պահանջները կատարել ժամանակին և պատշաճ կարգով: 
ՏԵՂԵԿԱՆՔ
«Հայաստանի Հանրապետության կառավարության 2015 թվականի օգոստոսի 31-ի N 1093-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման դեպքում պետական բյուջեի եկամուտների ավելացումների կամ նվազեցումների մասին

«Հայաստանի Հանրապետության կառավարության 2015 թվականի օգոստոսի 31-ի N 1093-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեի եկամուտների ավելացում կամ նվազեցում չի առաջանում:

Տ Ե Ղ Ե Կ Ա Ն Ք

«Հայաստանի Հանրապետության կառավարության 2015 թվականի օգոստոսի 31-ի N 1093-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին
«Հայաստանի Հանրապետության կառավարության 2015 թվականի օգոստոսի 31-ի N 1093-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
